JI SEROKÊ MECLÎSA GELÊ MEZIN Ê TIRKIYÊ

Pirsê min ên ku li jêr in ji aliyê Alîkarê Serokkomar Fuat Oktay li gorî rêzên makezagonê ya 98’emîn û li gorî rêzên rêznameya hundirîn yên 96’emîn û 99’emîn weke nivîskî dixwazim were ravekirin. 

                                                                                                      Nusrettin Maçin 

 Nunerê Rihayê 

Her civakek xwediyê zimanekê ye. Ziman di her civakî de ji bo kultur, huner, veguhastin û ji bo jiyana rojane pêdiviya sereke ye. Li malê, dibistanê, kuçê, sûkê, li kar û li her derî em ziman re dijîn. Însan roja ku xwedê dide wê rojê zimanê xwe hazir dibîne, bi wî ra mezin dibe û herî pir bi zimanê xwe xwe îfade dike. Ziman tenê ne têkiliya nava mirovan e, ziman wî civakê ji civakekî din cûda dike, yanê nasnameya wê civakê ye. Qedexekirin û tengijandina zimanê dayika civakekê êrîşeke li nasnameya sereke ya wê civakê ye. Li her derê cîhanê ev tişta bi navê bişaftin û înkara netewiyê tê zanîn.
Ev tiştên ku tên gotin û rast in, hemû ji bo zimanên ku li ser cîhanê hejmara wan di nava 7 hezar û 8 hezaran de ye derbas dibe. Encax divê sedsala 21. de;  Zimanê Kurdî herçiqas ku bi pir zaravayan dewlemend be jî, hîn jî di binê êrîşan de ye û serbest xwe nikane pêşta bixe. Ev devleta ku ji vî mijarê berpirsiyar e; li benda Kurda ye ku ji bo peywîra xwe bi kêmasî bîne cî,  lê belê ji bo 25 mîlyon Kurda peywira ku li ser wan e demekê dirêje nayînin cî.
Di TBMM de nunerên Kurd dixwazin bi Kurdî biaxivin; Weke “zimanekî nenas” derbasê dokumentên xwe dikin. Ev tiştê ku dibêjin Kurdî “ zimanekî nenas” ji bo hebûna 25 mîlyon Kurdên ku bi vî zimanî diaxive bêhurmetî ye. Çawa li ser navê “zimanekî nenas” TRT Kurdî tê vekirin, dersên bijartinê vedibin û li zanîngeha beşên ku girêdayî vî zimanî xwendekara mezûn dikin; vî nakokiya gerek desthilatdar raveke. Tiştekî ne exlaqî ye ku Kurdî bikin tîtik û vîtikê polîtakayê. Hem bajarên ku Kurd tê de dijîn hem jî hebûna kurd ya înkar dikin ya jî nas nakin.
Li gorî vana;

1. Li Tirkiyê zimanê ku 25 mîlyon Kurd pê diaxive yanî Kurdî gava weke fermî nê nasîn, ev ne li dijî makezagonê ye?

2. Gelê Kurd di Tirkiyê de gelê yê mezinê duyemîn e; Çima hîn jî zimanê duyemîn yê fermî nayê qebûl kirin? Çi dibe sebeba vî tiştî?
3. Li ser kursiya TBMM’ê îfadeyên hatîban çima weke “zimanekî nenas” tên qeydkirin? Kurdî “ zimanekî nenas” e? Kî bi vî zimanî nizane?
4. Çima zarokên Kurda nikane bi zimanê xwe yê dayikê perwerdehiya xwe bibîne, ev heqê wan çima tê girtin? Li hemberê gel berpirsiyariya vî dewletî tune ye gelo? Heqê zarokên Kurda heye yan tune ye gelo bi zimanê xwe yê dayikê perwerdehiya xwe bibînin.
5. Kurdî weke zimanê duyemîn yê fermî hûn ê qebûl bikin?

6. Ji bo ku di makezagonê de Kurdî were parastin hûnê dest bi xebata bikin?

